
 

 
Long Term Surplus Funds Investment Policy – June 2021 

 
 

 
 

ᓄᓇᕗᑦ ᑐᙵᕕᒃ ᑎᒥᖓ 

 

ᐊᑯᓂᐅᔪᒧᑦ−ᐋᖅᑭᑦᓯᒪᔪᑦ ᑮᓇᐅᔭᑦ ᐱᕈᖅᑎᑦᓯᕙᓪᓕᐊᓂᕐᒧᑦ ᐊᑐᐊᒐᖅ  

LONG TERM SURPLUS FUNDS INVESTMENT POLICY 

ᐊᖏᖅᑕᐅᔪᖅ ᑲᑎᒪᔨᓄᑦ ᔫᓂ 2021-ᒥᑦ 

I. ᑭᓱᑐᐃᓐᓇᕐᒧᑦ 

1.1 ᐱᔾᔪᑖ  

ᑖᓐᓇ ᑎᑎᕋᖅᓯᒪᔪᖅ ᐱᕈᖅᑎᑦᓯᕙᓪᓕᐊᓂᕐᒧᑦ ᐊᑐᐊᒐᑦ ᐊᐅᓚᑦᓯᔾᔪᑏᓪᓗ ( “ᐊᑐᐊᒐᖅ”) ᓴᖅᑭᖅᑕᐅᓯᒪᔪᖅ 

ᐊᐅᓚᑦᓯᔾᔪᑎᒃᓴᐅᓪᓗᓂ ᓄᓇᕗᑦ ᑐᙵᕕᒃ ᑎᒥᖓᑕ (ᑐᙵᕕᒃ) ᑮᓇᐅᔭᖁᑎᖏᓐᓂᒃ 

ᐱᕈᖅᑎᑕᐅᕙᓪᓕᐊᓂᐊᖅᑐᓂᒃ ᑎᑭᐅᑎᓯᒪᔪᓂᒃ ᐊᑯᓂᐅᔪᒧᑦ−ᐋᖅᑭᑦᓯᒪᔪᒥᒃ (ᖁᓕᓄᑦ (10) ᐊᕐᕌᒍᓄᑦ 

ᐅᖓᑖᓄᓪᓘᓐᓃᑦ) ᐊᒻᒪᓗ ᓇᓗᓇᐃᖅᑕᐅᓯᒪᔪᖃᖅᑎᓐᓇᒍ ᑮᓇᐅᔭᕈᖅᑎᑕᐅᑦᓴᐅᑎᒋᒋᐊᓕᓐᓂᒃ 

(ᑮᓇᐅᔭᑐᐃᓐᓇᕐᓂᒃ ᐱᔭᕆᐊᖃᙱᓂᕐᒥᒃ 12 ᑕᖅᑮᑦ ᐃᓗᐊᓂ). 

1.2 ᐱᓕᕆᐊᓖᑦ ᐱᓕᕆᐊᒃᓴᖏᓪᓗ  

ᑲᑎᒪᔩᑦ (ᑖᒃᑯᐊ “ᑲᑎᒪᔩᑦ”) ᐱᓕᕆᐊᒃᓴᓖᑦ ᐊᖏᕈᑎᖃᕐᓂᕐᒧᑦ ᐊᒻᒪᓗ ᐋᖅᑭᒋᐊᕈᑕᐅᔪᓂᒃ ᑖᒃᑯᓄᖓ 

ᐊᑐᐊᒐᕐᓄᑦ. ᑲᑎᒪᔩᑦ ᐱᓕᕆᐊᒃᓴᖃᕐᒥᔪᑦ ᑎᒃᑯᐊᖅᓯᓂᕐᒥᒃ ᓄᖑᑎᑦᓯᓂᕐᒥᓪᓗ ᐱᕈᖅᓴᐃᔨᓂᒃ ᐊᑐᕐᓗᒋᑦ 

ᐊᑐᓕᖁᔨᔾᔪᑎᑦ ᑐᙵᕕᒃᑯᑦ ᐱᓕᕆᔨᖏᓐᓄᑦ. 

II. ᐱᕈᖅᑎᑦᓯᕙᓪᓕᐊᓂᕐᒧᑦ ᑐᕌᒐᑦᓴᑦ  

2.1 ᑎᑎᕋᖅᓯᒪᔪᑦ ᐱᕈᖅᑎᑦᓯᕙᓪᓕᐊᓂᕐᒧᑦ ᑐᕌᒐᑦᓴᑦ 

ᐱᕈᖅᑎᑦᓯᕙᓪᓕᐊᓇᓱᐊᕐᓂᕐᒧᑦ ᑐᕌᒐᑦᓴᓪᓗᐊᑕᑦ ᐊᑐᐊᒐᖏᓐᓄᑦ ᒪᑭᒪᒍᓐᓇᕐᓗᑎᒃ ᐱᕈᖅᐸᓪᓕᐊᑎᑕᐅᖁᓪᓗᒋᑦ 

ᑐᙵᕕᒃᑯᑦ ᑮᓇᐅᔭᖏᑦ ᑎᒍᒥᐊᖅᑕᐅᔪᑦ ᐊᑯᓐᓂᖏᓐᓂ ᖁᓕᓂᒃ (10) ᐊᕐᕌᒍᓂᒃ ᐊᑯᓂᐅᓂᖅᓴᓘᓐᓃᑦ ᐊᒻᒪᓗ  

ᓇᓗᓇᐃᖅᑕᐅᓯᒪᔪᖃᖅᑎᓐᓇᒍ ᑮᓇᐅᔭᕈᖅᑎᑕᐅᑦᓴᐅᑎᒋᒋᐊᓕᓐᓂᒃ 

2.2 ᐅᑎᕐᕕᐅᓂᕐᒧᑦ ᑐᕌᒐᑦ  

ᑖᓐᓇ ᑎᒍᒥᐊᖅᑕᐅᔪᖅ ᐊᐅᓚᑕᐅᓂᐊᖅᑐᖅ ᑐᕌᒐᑦᓴᓕᐅᖅᑕᐅᓯᒪᓗᓂ ᐊᐅᓚᔾᔪᑎᒃᓴᓂᒃ ᐊᑭᑐᔫᑎᓄᑦ ᐊᒻᒪᓗ 

ᑮᓇᐅᔭᓕᐊᓄᑦ ᐱᕈᖅᐸᓪᓕᐊᒍᑎᓂᒃ, ᓇᓕᒧᒌᓂᒃ, ᐊᔾᔨᒌᖏᑦᑐᓂᒃ ᑎᒍᒥᐊᖅᑕᐅᔪᓂᒃ, ᐱᖓᓱᓂᒃ ᖁᓕᓄᑦ 

ᐊᕐᕌᒍᓄᑦ ᐱᕕᒃᓴᓕᐅᖅᑕᐅᓯᒪᓗᓂ ᑕᑯᓐᓇᕈᑎᒥᒃ ᐱᕕᓕᒫᖓᒍᑦ ᐱᕈᖅᑎᑕᐅᔪᓂᒃ ᐅᑎᕐᕕᐅᒍᓐᓇᓂᕐᒧᑦ 

ᐅᓗᕆᐊᓇᕐᓂᖏᑕ ᑭᒡᓕᖏᓐᓂᒃ ᐋᖅᑭᑦᑕᐅᓯᒪᔪᓂᒃ ᑕᕝᕘᓇ “ᐱᖁᑎᓂᒃ ᑐᓂᐅᖅᑲᐃᓂᖅ ᐊᒻᒪᓗ 

ᐱᕈᖅᑎᑦᓯᕙᓪᓕᐊᓂᕐᒧᑦ ᐊᐅᓚᑦᓯᔩᑦ ᐊᑐᐊᒐᑦᓴᖏᑦ” ᑎᑎᕋᖅᓯᒪᓂᖓᓂ “V” ᑖᒃᑯᓇᓂ. 

III. ᑭᒡᓕᓕᐅᖅᑕᐅᓯᒪᓂᖓ 

3.1 ᑭᒡᓕᖃᖅᑎᑦᓯᒍᑏᑦ 

ᑭᒡᓕᖃᖅᑎᑦᓯᒍᑏᑦ ᑮᓇᐅᔭᓄᑦ ᐱᕈᖅᑎᑕᐅᓯᒪᔪᓄᑦ ᑕᕝᕗᓇ ᐊᑐᐊᒐᒃᑯᑦ ᖁᓕᓄᑦ ᐊᕐᕌᒍᓄᑦ 

ᐊᑯᓂᐅᓂᖅᓴᓘᓐᓃᑦ, ᑐᑭᖓ ᑮᓇᐅᔭᖃᐅᑏᑦ ᑎᒍᒥᐊᕈᓐᓇᓚᐅᙱᓐᓂᖏᓐᓄᑦ ᐊᑯᓐᓈᕿᔪᒧᑦ−ᐋᖅᑭᑦᓯᒪᔪᓂᒃ 

ᐱᕈᖅᓴᐃᔾᔪᑎᓂᒃ ᐃᓱᒪᒃᓴᖅᓯᐅᕈᑕᐅᒐᓛᓪᓗᑎᒃ ᐃᓱᒪᒃᓴᖅᓯᐅᕈᑕᐅᖏᓪᓗᑎᓪᓘᓐᓃᑦ 



 

 
Long Term Surplus Funds Investment Policy – June 2021 

 
 

ᐊᑯᓂᐅᙱᑦᑐᒧᑦ−ᐋᖅᑭᑦᓯᒪᔪᒥᒃ ᑮᓇᐅᔭᕈᖅᑎᑦᓯᓂᕐᒥᒃ ᐅᕝᕙᓘᓐᓃᑦ ᑮᓇᐅᔭᓕᐊᖑᒋᐊᓕᓐᓂᒃ. 

IV. ᒪᓕᒐᒃᑯᑦ ᐊᐅᓚᑦᓯᔾᔪᑎᒃᑯᓪᓗ ᐃᓱᒪᒃᓴᖅᓯᐅᕈᑎᒃᓴᑦ  

4.2 ᑮᓇᐅᔭᖃᐅᑎᓕᒫᑦ ᑕᕝᕙᓂ ᐊᑐᐊᒐᕐᓂ 

ᒪᓕᑦᓯᒪᓂᐊᖅᑐᑦ ᐊᑐᕆᐊᓕᖏᓐᓂᒃ ᑐᙵᕕᒃᑯᑦ ᐊᑐᐊᒐᖏᓐᓂᒃ, ᒪᓕᒐᑦᓴᓂᒃ ᐊᐅᓚᑦᓯᔾᔪᑎᓂᓪᓗ ᐊᒻᒪᓗ 

ᐊᑐᕆᐊᓕᖏᓐᓂᒃ ᑲᓇᑕᒥ ᒪᓕᒐᕐᓂᒃ. 

4.2 ᑖᒃᓯᓄᑦ ᐃᓱᒪᒃᓴᖅᓯᐅᕈᑎᒃᓴᑦ 

ᑐᙵᕕᒃ ᑖᒃᓯᔭᕐᓂᕐᒧᑦ−ᐃᓚᒋᔭᐅᙱᑦᑐᖅ ᑎᒥᖓ. ᐱᕈᖅᑎᑦᓯᕙᓪᓕᐊᓇᓱᐊᕈᑕᐅᓂᐊᖅᑐᑦ ᐃᓘᓐᓈᒍᑦ 

ᑐᕌᒐᖃᕐᓗᓂ ᒥᑭᓂᖅᐹᖑᔪᓐᓇᖅᑐᒥᒃ ᑖᒃᓯᓄᑦ ᓱᕐᕋᑦᑕᐅᓯᒪᓗᓂ, ᐃᓚᒋᔭᐅᓗᑎᒃ ᕿᐱᓗᓐᓂᒃ ᑖᒃᓰᔭᕐᓂᕐᒧᑦ, 

ᐱᕚᓪᓕᕈᑎᒃᓴᐅᑲᓐᓂᖁᓪᓗᒋᑦ ᐃᑲᔫᑕᐅᓗᑎᒃ ᑐᙵᕕᒃᑯᓐᓄᑦ. 

V. ᐱᖁᑎᓂᒃ ᑐᓂᐅᖅᑲᐃᓂᖅ ᐊᒻᒪᓗ ᐱᕈᖅᑎᑦᓯᕙᓪᓕᐊᓇᓱᐊᕐᓂᕐᒧᑦ ᐊᐅᓚᔾᔪᑎᓄᑦ ᐊᑐᐊᒐᑦᓴᑦ 

5.1 ᐊᔾᔨᐅᖏᑦᑐᑦ ᐊᑐᖅᑕᐅᒍᒪᔪᑦ ᐊᐅᓚᔾᔪᑕᐅᔪᓪᓗ 

ᑮᓇᐅᔭᖃᑕᐅᑎᓕᒫᑦ ᐊᐅᓚᑕᐅᔪᑦ ᐊᑐᐊᒐᒃᑯᑦ ᐃᒪᐃᓐᓂᐊᖅᑐᑦ, ᐊᔪᕐᓇᙱᒐᐃᑉᐸᑦ, ᑲᑎᑕᐅᓗᑎᒃ ᐃᓅᓯᕐᒧᑦ 

ᐱᕚᓪᓕᕈᑎᒃᓴᐅᓗᑎᒃ ᐱᓕᕆᐊᕆᔭᐅᑦᓯᐊᕐᓗᑎᒃ ᐱᕈᖅᑎᑦᓯᕙᓪᓕᐊᓂᕐᒧᑦ ᐊᕙᑎᒧᓪᓗ, ᐃᓅᓯᕐᒧᑦ ᐊᒻᒪᓗ 

ᐊᐅᓚᑦᓯᔾᔪᑎᓄᑦ (ESG) ᐱᔾᔪᑎᓪᓗᐊᑕᑦ ᑎᒍᒥᐊᖅᑕᐅᔪᓄᑦ ᐱᓕᕆᔾᔪᑕᐅᑦᓯᐊᑲᓐᓂᕈᓐᓇᖁᓪᓗᒋᑦ.  

5.2 ᐱᖁᑏᑦ ᑐᓂᐅᖅᑲᖅᑕᐅᓂᖏᑦ 

ᐱᖁᑏᑦ ᓇᓗᓇᐃᒃᑯᑕᖓ ᑐᕌᒐᖅ ᒥᑭᓂᖅᐹᖑᔪᓐᓇᖅᑐᖅ ᐊᖏᓂᖅᐹᖑᔪᓐᓇᖅᑐᖅ 

ᑮᓇᐅᔭᑐᐃᓐᓇᐃᑦ ᓇᓕᒧᖏᓪᓗ 0% 0% 10% 

ᐋᖅᑭᑦᓯᒪᔪᒃᑯᑦ ᑮᓇᐅᔭᓕᐊᑦ 40% 20% 50% 

ᓇᓕᒧᖏᑦ 60% 50% 70% 

ᑲᑎᓪᓗᒋᑦ 100%   

5.3 ᖃᐅᔨᒪᔭᐅᔾᔪᑎᒃᓴᑦ 

ᐱᕈᖅᑎᑦᓯᕙᓪᓕᐊᓂᕐᒧᑦ ᓇᓖᕌᕈᑎᒃᓴᖅ ᓇᓗᓇᐃᖅᓯᓯᒪᔾᔪᑎ 

ᐋᖅᑭᑦᓯᒪᔪᒃᑯᑦ ᑮᓇᐅᔭᓕᐊᑦ  FTSE TMX ᓯᓚᕐᔪᐊᓕᒫᒥ 

ᓇᓕᒧᖏᑦ MSCI ᓄᓇᕐᔪᐊᒥ ᓇᓗᓇᐃᒃᑯᑕᑦ (ᐲᔭᐃᓯᒪᓕᖅᑎᓪᓗᒋᑦ 

ᖄᖏᕐᓂᑯᑦ ᐅᑎᖅᑐᑦ) ᐅᕝᕙᓘᓐᓃᑦ MSCI ACWI 

ᓇᓗᓇᐃᒃᑯᑕᖓ (ᐲᔭᐃᓯᒪᓕᖅᑎᓪᓗᒋᑦ ᖄᖏᕐᓂᑯᑦ ᐅᑎᖅᑐᑦ) 

5.4 ᐱᕈᖅᑎᑕᐅᕙᓪᓕᐊᔪᑦ ᐊᐅᓚᑕᐅᓂᖏᓐᓄᑦ ᐊᑐᐊᖅᓯᔾᔪᑎᑦ  

ᑮᓇᐅᔭᒃᑯᕕᓕᒫᑦ ᒪᓕᒋᐊᓖᑦ ᐅᑯᓂᖓ ᐊᐅᓚᑦᓯᔾᔪᑎᓂᒃ: 

a) ᒥᑭᓂᖅᐹᕆᒍᓐᓇᖅᑕᖓ 80% ᑮᓇᐅᔭᑐᐃᓐᓇᐃᑦ ᐊᒻᒪᓗ ᐋᖅᑭᑦᓯᒪᔪᓂᒃ−ᑮᓇᐅᔭᓕᐊᑦ ᑎᒍᒥᐊᖅᑕᐅᔪᑦ 

ᐱᕈᖅᐸᓪᓕᐊᑎᑕᐅᓂᐊᖅᑐᑦ ᐱᕈᖅᐸᓪᓕᐊᑎᑕᐅᔪᓄᑦ−ᓇᓗᓇᐃᖅᑕᐅᓯᒪᔪᓂ ᓇᓪᓕᐅᒃᑯᒫᓂ. 

b) ᑎᒍᒥᐊᖅᑕᐅᔪᖅ ᐊᔾᔨᒌᔾᔮᖏᑦᑐᑦ ᐅᓄᖅᑐᓂ ᐱᓕᕆᕝᕕᐅᔪᓂ. 

c) ᐅᓄᕐᓂᖅᓴᑦ ᓇᓕᒧᖏᓐᓂᒃ ᑎᒍᒥᐊᖅᑕᐅᔪᓂ ᐊᑯᓐᓈᕿᔪᓂᒃ ᐊᖏᔫᑎᓄᑦ ᑲᒻᐸᓂᓄᑦ 

ᐆᑦᑐᖅᑕᐅᓯᒪᓂᖏᑎᑎᒍᑦ ᑕᐅᖅᓰᖃᑦᑕᐅᑎᓂᕐᒧᑦ ᐊᑭᑐᔪᖅᑑᑦᓴᓄᑦ ᐊᒻᒪᓗ 

d) ᐊᖏᓂᖅᐹᕆᒍᓐᓇᖅᑕᖓ ᐅᓄᕐᓂᖓ ᐱᔭᐅᔪᓐᓇᖅᑐᖅ ᒪᓕᓪᓗᒋᑦ ᓇᓕᒧᖏᓐᓄᑦ ᓇᓪᓕᐅᒃᑯᒫᑦ 10%− 

ᖑᓂᐊᖅᑐᖅ ᓇᓕᒧᖏᓐᓂᒃ ᑎᒍᒥᐊᖅᑕᐅᔪᒥ. 

ᖃᖓᐅᓕᕋᐃᒻᒪᑦ, ᑕᐅᖅᓰᖃᑦᑕᐅᑎᓂᖅ ᐊᓯᔾᔨᖅᑕᖃᑦᑕᓂᐊᖅᑐᖅ ᑎᒍᒥᐊᖅᑕᐅᔪᓂᒃ 

ᓇᓕᒧᒌᒍᓐᓃᑲᐃᓐᓇᑎᑦᓯᖃᑦᑕᕐᓗᓂ ᐱᖁᑎᓂᒃ ᑐᓂᔭᐅᓯᒪᔪᓂᒃ. ᑕᐃᒪᐃᓕᕋᐃᑉᐸᑦ, ᐱᕈᕐᐸᓪᓕᐊᑎᑦᓯᓂᕐᒧᑦ 

ᐊᐅᓚᑦᓯᔩᑦ ᑲᒪᒋᐊᖃᑦᑕᓂᐊᖅᑐᖅ ᐋᖅᑭᒋᐊᕆᓗᑎᒃ ᑎᒍᒥᐊᖅᑕᐅᔪᓂᒃ ᐊᑯᓂᐅᓗᐊᙱᑦᑐᒥᒃ ᒪᓕᓪᓗᒋᑦ ᑖᒃᑯᐊ 

ᐊᑐᐊᒐᑦ. 

VI. ᐅᓂᒃᑳᓕᐅᕐᓂᖅ ᕿᒥᕐᕈᓂᕐᓗ  

6.1 ᐅᓂᒃᑳᓕᐅᕐᓂᖅ 

ᐊᕐᕌᒍᑕᒫᑦ ᐊᐅᓚᓂᐅᔪᓄᑦ ᐅᓂᒃᑳᑦ ᑮᓇᐅᔭᓂᒃ ᑐᓂᔭᐅᖃᑦᑕᕆᐊᓖᑦ ᑲᑎᒪᔨᓄᑦ. 

6.2 ᕿᒥᕐᕈᓂᖅ 

ᑖᓐᓇ ᐊᑐᐊᒐᖅ ᕿᒥᕐᕈᔭᐅᖃᑦᑕᕐᓂᖓ ᐊᑕᐅᓯᐊᕐᓗᓂᓘᓐᓃᑦ ᐱᖓᓱᓂ ᐊᕐᕌᒍᓂ, ᐊᑯᓚᐃᓐᓂᖅᓴᒥᓪᓘᓐᓃᑦ 

ᐃᓱᒪᖅᓲᑎᖓ ᑲᑎᒪᔩᑦ. 

 

 


